
Првите советници за кариера сертифицирани во Македонија 

 

Дваесет и осум македонски професионални консултанти се стекнаа со сертификати за 
Меѓународната програма за обука на советници за кариера од Центарот за акредитации 
и образование. Ова е првата група на професионални советници за кариера кои се 
обучени и сертифицирани во Македонија според стандардите на Меѓународната 
програма за обука на советници за кариера.  
 
“Првата генерација на сертифицани советници за кариера имаат важна задача да ги 
предводат и советуваат средношколците и студентите да одберат и развијат кариера 
содветна на нивните таленти и интереси, но и согласно на потребите на македонските 
компании и странски инвеститори.“– рече Мајкл Фриц, Директор на мисијата на УСАИД.    
 
Програмата за сертифицирање според Меѓународната програма за обука на советници 
за кариера во Македонија ја воведе УСАИД Проектот за конкурентност. Учесниците во 
сертификационата програма доаѓаат од различни профили, универзитетски советници 
за кариера, обучувачи за кариера, лица кои посредуваат во процесот на барање работа, 
специјалисти за вработување, координатори за човечки ресурси и развој на кариера.  
 
 “Министерството за образование и наука ќе ја продолжи соработката со УСАИД и ќе го 
поддржи активното функционирање како на советниците за кариера така и на 
Асоцијацијата за советници за развој на кариера на Македонија. Преку  кариерното 
советување им се помага на сите ученици и студенти да се насочат во однос на својата 
кариера и да се развијат во квалитетна и конкурентнта работна сила на пазарот на 
трудот. – изјави Министерот за образование и наука, Никола Тодоров. 
 
Покрај тоа, на овој настан беше промовирана новооснованата Асоцијација на советници 
за развој на кариера. Оваа професионална асоцијација произлезе како иницијатива на 
Меѓународната програма за обука на советници за кариера и е во прилог на 
прифаќањето на советувањето за кариера како официјална професија во Македонија.   

 
БЕЛЕШКА ЗА УРЕДНИЦИТЕ:     

Сертификатот за Меѓународната програма за развој на кариера е меѓународен сертификат за 
професионално советување за кариера кој го издава Центарот за акредитации и образование, 
Center for Credentialing & Education, Inc (CCE)  - филијала на Националниот Одбор за 

сертифицирани советници (National Board for Certified Counselors (NBCC®), која претставува лидер 

во областа на стекнување професионални акредитации. Во моментот, програмата се спроведува 
во повеќе од 15 земји вклучително и во САД, Бугарија, Канада, Кина, Германија, Грција, Јапонија, 
Романија, Нов Зеланд, Јужна Кореја, Турција и Португалија.  
 

Американскиот народ, преку УСАИД, има инвестирано околу 500 милиони американски долари во 

Македонија од 1993. УСАИД спроведува проекти со кои се отвораат работни места, се намалува 
корпуцијата, и се подготвуваат македонските студенти за работната сила. Со овие иницијативи се 

подобрува квалитетот на животот и се поддржува транзицијата на Македонија кон стабилна и 
просперитетна демократија. УСАИД  обезбедува економска и хуманитарна помош во повеќе од 
100 земји. За повеќе информации посетете ја следнава интернет страница 
http://macedonia.usaid.gov. 


